ԱՄՓՈՓԱԹԵՐԹ N 1
«ԷԿՈՊԱՐԵԿԱՅԻՆ ԾԱՌԱՅՈՒԹՅԱՆ ՕՊԵՐԱՏԻՎ ԳՈՐԾԱՌՈՒՅԹՆԵՐ ԻՐԱԿԱՆԱՑՆՈՂ ՍՏՈՐԱԲԱԺԱՆՄԱՆ ՊԱՇՏՈՆՆԵՐԻ ՀԱՄԱԼՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	 1․ Ազգային անվտանգության ծառայություն  
	29 դեկտեմբեր 2023թ.

	
	Գրություն N 11/1973

	«Ի պատասխան Ձեր 22․12․2023թ․ 1/17․1/16611-2023  գրության
[bookmark: _GoBack]«Էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման կարգը սահմանելու մասին» Կառավարության  որոշման նախագծի վերաբերյալ առաջարկություններ չկան։»  
	Ընդունվել է ի գիտություն։




	2․ Ներքին գործերի նախարարություն
	04 հունվար 2024թ․

	
	Գրություն N 43//598-24

	 Ի պատասխան Ձեր 22․12․2023թ․ 1/17․1/16611-2023  գրության՝ Ներքին գործերի նախարարությունում ուսումնասիրվել է   «Էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման կարգը սահմանելու մասին» ՀՀ  կառավարության  որոշման նախագիծը, որի վերաբերյալ  առարկություններ և առաջարկություններ չկան։»
	Ընդունվել է ի գիտություն։ 


	3․ Արդարադատության նախարարություն
	26 հունվար 2024թ․

	
	Գրություն N 27․3/3253-2024

	Ի պատասխան Ձեր՝ 2024 թվականի հունվարի 8-ի թիվ 1/17․1/179-2024 գրության՝ կից ներկայացնում ենք «Էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման կարգը սահմանելու մասին» ՀՀ  կառավարության  որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։
1. «էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետով նախատեսվում է սահմանել էկոպարեկային ծառայության օպերատիվ գործառույթներ իրականացնող ստորաբաժանման այն պաշտոնների անվանացանկն, որոնցում նշանակումները կատարվում են առանց մրցույթի՝ էկոպարեկային ծառայության պետի կողմից՝ համաձայն  հավելվածի։
Նախագծի նախաբանում՝ որպես որոշման ընդունման լիազորող նորմ, հղում է կատարվում «էկոպարեկային ծառայության մասին» օրենքի 11-րդ հոդվածի 4-րդ մասին, համաձայն որի՝ ծառայության օպերատիվ գործառույթներ իրականացնող ստորաբաժանման պաշտոնները համալրվում են Կառավարության սահմանած կարգով:
Նշված դրույթից, ըստ էության, բխում է, որ Կառավարությունը լիազորված է սահմանել ծառայության օպերատիվ գործառույթներ իրականացնող ստորաբաժանման պաշտոնների համալրման կարգը, մինչդեռ Նախագծի 2-րդ կետով նախատեսվում է սահմանել նաև համապատասխան պաշտոնների անվանացանկը:
Այս կապակցությամբ հարկ է նկատի ունենալ «էկոպարեկային ծառայության մասին» օրենքի 8-րդ հոդվածի 2-րդ մասը, համաձայն որի՝ ծառայության պաշտոնների խմբերում պաշտոնների դասակարգումն իրականացվում է Ծառայության պաշտոնների անվանացանկով: Անվանացանկը հաստատում և փոխում է Ծառայության պետը, և այն վարվում է «Քաղաքացիական ծառայության մասին» օրենքով սահմանված կարգով:
Վերոգրյալ ելնելով՝ գտնում ենք, որ Նախագծի 2-րդ կետով նախատեսվող կարգավորումը խնդրահարույց է և ունի վերանայման կարիք:
2. Նախագծի 3-րդ կետի համաձայն՝ սույն որոշումն ուժի մեջ է մտնում 2024 թվականի հունվարի 1-ից:
«Նորմատիվ իրավական ակտերի մասին» օրենքի 23-րդ հոդվածի 1-ին մասի համաձայն՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
Վերոգրյալից ելնելով՝ անհրաժեշտ է վերանայել Նախագծի 3-րդ կետով սահմանված որոշման ուժի մեջ մտնելու ժամկետները: 
	





1․ Ընդունվել է։ 
Նախագծի 2-րդ կետը և հավելվածը հանվել են։























2․ Ընդունվել է: 
Որոշման ուժի մեջ մտնելու ժամկետը հստակեցվել է։

	4. Վարչապետի աշխատակազմի իրավաբանական վարչություն
	22 մարտ 2024թ․

	
	Գրություն N 02/12.15/10649-2024

	Նախագծի 1-ին կետի համաձայն՝ էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրումն իրականացվում է էկոպարեկային ծառայության պետի հրամանով՝ առանց մրցութային կարգի, մինչդեռ վերոնշյալ դրույթով չի ապահովվում «Էկոպարեկային ծառայության մասին» օրենքի 11-րդ հոդվածի 4-րդ մասով սահմանված դրույթի կենսագործումը:
	Ընդունվել է։
Նախագծով սահմանվել է էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման կարգը, որով նախատեսվել են այնպիսի կարգավորումներ, ինչպիսիք են մրցույթի մասին հայտարարության բովանդակությունը, մրցույթի անցկացման ձևաչափը (հարցազրույց), մրցույթին մասնակցելու նպատակով ներկայացվող փաստաթղթերի ցանկը, ինչպես նաև մրցույթի անցկացման, գնահատման և դրա արդյունքում հաղթող մասնակից ճանաչելու հետ կապված հարաբերությունները։ 

	5. Վարչապետի աշխատակազմի քաղաքացիական ծառայության գրասենյակ

	22 մարտ 2024թ․

	
	Գրություն N 02/12.15/10649-2024

	«Էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման կարգը սահմանելու մասին» Կառավարության որոշման նախագծի (այսուհետ՝ Նախագիծ) 1-ին կետով նախատեսվում է սահմանել, որ Էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրումն իրականացվում է էկոպարեկային ծառայության պետի հրամանով՝ առանց մրցութային կարգի:
	Նախագծի նախաբանում՝ որպես Կառավարության որոշման ընդունման լիազորող նորմ, հղում է կատարվում «Էկոպարեկային ծառայության մասին» օրենքի 11-րդ հոդվածի 4-րդ մասին, որի համաձայն՝ ծառայության օպերատիվ գործառույթներ իրականացնող ստորաբաժանման պաշտոնները համալրվում են Կառավարության սահմանած կարգով:
Նշված լիազորող նորմի (նյութական նորմ) բովանդակությունից հետևում է, որ Կառավարությունը լիազորված է սահմանել Էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման կարգը (ընթացակարգային դրույթներ), մինչդեռ Նախագծով, ըստ էության, օպերատիվ գործառույթներ իրականացնող ստորաբաժանման պաշտոնների համալրման ընթացակարգ չի սահմանվում, այլ Նախագծով առաջարկվում է Էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրումն իրականացնել Էկոպարեկային ծառայության պետի հրամանով՝ առանց մրցութային կարգի, ինչը չի համապատասխանում օրենսդրի կողմից «Էկոպարեկային ծառայության մասին» օրենքով սահմանված լիազորող նորմի բովանդակությանն ու նպատակին։
	Հաշվի առնելով վերոգրյալը՝ անհրաժեշտ է նախագծային կարգավորումները համապատասխանեցնել «Էկոպարեկային ծառայության մասին» օրենքի 11-րդ հոդվածի 4-րդ մասով սահմանված լիազորող նորմի բովանդակությանը:
	Ընդունվել է։
Նախագծով սահմանվել է էկոպարեկային ծառայության օպերատիվ գործառույթներ իրականացնող ստորաբաժանման պաշտոնների համալրման կարգը, որով նախատեսվել են այնպիսի կարգավորումներ, ինչպիսիք են մրցույթի մասին հայտարարության բովանդակությունը, մրցույթի անցկացման ձևաչափը (հարցազրույց), մրցույթին մասնակցելու նպատակով ներկայացվող փաստաթղթերի ցանկը, ինչպես նաև մրցույթի անցկացման, գնահատման և դրա արդյունքում հաղթող մասնակից ճանաչելու հետ կապված հարաբերությունները։



